
In chabtal an dhutsadh aw xin
abna' na Pablo abal na

Timoteo

Na Pablo in dhutsuntsal na Timoteo
1 Nand', xu bij Pablo, tin abatwalejil na Je-
sukristo, in abadh abal na Dios anchan' tin le'na’'.
Anchan' xan tin ulumal na Dios ke ne'ech ti ku
pidha' an ti xe'chintalab xi yab in ko'ol in ok’ontal

xi x0' 1 ko'olich abal u k'wajatich k’al na Kristo
Jesus. 2 Timoteo, tu dhutsuntsal jeché' an ti uw,
Xi nand' tu chu'tal jelti jun u chakamil. U lé' ka
bach’'wal an alwa'talab, an yajnantsixtalab ani an
k’'ijidhtalab xi tal ba na Dios an Tata'lab ani ba ni
Ajatik Jesukristo.

Kat'ildal ech’ek’i na Kristo

3 Ech’ek’i tam tu chalpayal bu 6labil akal i K’ij,
u pidhal ti jalbintsixtaldb na Dios xin K'wajat u
t'0jontsal K’'al jun u alwa' chalab jelt xan tin t’ajamal
nu weje' pakéliltsik. 4 Tam u chalpayal nin ja'mal
nawal, ulé't’ajat tu chu'uabal kin K’ijidhmé. 5 Pos
u chalpayal na tsubax belomtal xa ko'ol. Na pulek,
xin bij Loyda ani na néna' Ewnise ok’oxtsik tin
bachimal jeché' an belomtalab ani u cho'éb alwa'
ke tatd' anchan' teye ta belom.

6 Jaxtam tu tak’yal abal ka Ontsi ka éyna' mas
chapik an awiltaldb xi ti pidhdmal na Dios tam
tu k'wajbantsi an tu k'ubak ba na éb. 7 Pos na
Dios yab tu pidhdmal jun i ejattal jik’elom, tu
pidhdmal an ti T'okat Ejattalab abal ku likey, ku
k’anidhaxin ani abal ki ejto jeye ki kuxuy xowa'



2 TIMOTEO 1:8 ii 2 TIMOTEO 1:15

in lemal ni t'u'ul. 8 Yab ka tidhena' ka t’ila' an
Ajatiklab tin tamét an atiklabtsik, nibal ki tidhebé
k’al nand' tu kwenta abal in k'wajat tin wik'nél
k’al Jaja' tin kwenta. Alwa' mas ki xe'chin ka
t'ila' an alwa' t'ilab maske ka bach’u i yajtsiktalab
jelti xi nana' u bach’'wal, xantik’i ti ki pidha' ti
chapldb na Dios. 9 Na Dios tu lo'o ani tu kaniy
abal ki juna'ich jun i xe'chintalab t'okat, yab abal
wawad'it'ajdmal jun xata'alwa'. Tukaniy abal Jaja'
anchan'tinle'na' anik’al tin kwenta an alwa'talab
Xi tu pidha' k’al tin kwentak’i na Kristo Jesus. Na
Dios tu pidhamal an ti alwa'talab asta tam ti yabél
tujenek jeché' an k’ay'la. 10 Por x0', in xalk’amich
jeché'an alwa'talab tam tin aba' ka tsich ni Lo'dxil
Jesukristo, Xin atantsi tin chap an chemla. Ani k’al
an alwa't’ilabk’i, tu pidha' ki cho'ébna' abal ne'ech
ki ké'oy an xe'chintalab xi yab in ko'ol in ok’ontal
ani yabich ne'ech ku k’achey.

HTa'ich k’al tin kwenta jeché' an alwa' t’ilab tin
bijyamal na Dios tin 0ltsix, tin abatwale ani abal ku
ok’tsi xi yabtsik u judio. 12 Jaxtam ti exom u ach’al
ejtal jeché' an yajtsiktalab k’al jeché' tin kwenta.
Por yab u tidhendl, pos u cho'ébich xita' nu belamal
ani u cho'db alwa' ke Jaja' in ko'ol i awiltalab abal
tin beletna' asta kin bajaw xowk’i Jaja' ti ka tsich
juni.

13 Ka ontsi ka éyna' an alwa' ok’tsixtaldb xi tu
pidhéamal, ka Ontsi ta belom ani ta kK’'anidhax abal i
Kk'wajatich k’al na Kristo Jesus. 14 K’al nin tolmix-
tal an T’okat Ejattalab xi k'wajat ba wawa', ka
beletna' xowa' ti punk’'untsamal na Dios.

15 Jelt xan ta ach’dmalich, ejtal xu k'wajiltsik
ban chabdl xi Asia tin jila'tsik; k’al jaja'tsik ta'

ti k'wajat na Fijelo ani na Ermdjenes. 16 Ke
an Ajatiklab kin ko'ontsi ti yajnantsixtaldb na
Onesiforo ani nin kidhtal jeye, abal jaja' yanil t'ajat
tin K’ijidhmédhamal ani yab in tidhena' tin alna'
maske in balidh ban wik’axte'. 17 Yab in tidhena',
xowa' in t’aja' tokot tam ti tsich Roma, in Ontsi tin
aliy, asta tin ela'. 18 Ke an Ajatiklab kin walka' kin
ela' an yajnantsixtaldb tam kin bajaw jachan' an
k’ij xowk’i ti ka tsich juni. Tata'a cho'6b alwa' xan
tin tolmiy tam tin kK'wajay Efeso.

2

Junin alwa' soldadojil na Jesukristo

1 Ani tatd' Timoteo, xi tu chu'tal jelti jun u
chakamil, ka bach’'u an chdapldb xi tal ba na
Kristo Jesus k’al tin kwenta an alwa'talab xi ti
pidhdmal. 2 Xowa' xa ach’amal u ulal tin tamét
yan an atiklabtsik, ja'ich jeché' ka punk’untsi an
pay'lomlabtsik xi alwa' iniktsik, xa chu'tal ke
ne'ech kin t'gjontsi abal kin ok’tsi jeye K’e'ettsik.

3 Por tatd' xi exom a t'éjontsal na Jesukristo, ka
kuxuy an yajtsiktaldb jelti jun i alwa' soldado.
4Nijun isoldado xi k'wajat in t’¢jontsal in ok’1ékil
in t'ajal K'e'et 1 t'0jlab xi yab ka utsan Kk’al jaja',
pos tokot ko'ol kin exbay xowa' ka utsan k’al nin
ok’lékil. > Anil jeye, max jun xita' k'wajat ti ubat’,
yab ne'ech kin ejto kin ata' xowa' u atab, max yab
ka ubat’in xan ti yejat kin t’aja'. ¢ Xu t'ojnal ba jun
i alelab, jaja' ok’ox in tomnal kin bach’u xowa' in
lujyal xant’éy ka labey ba jachan' an aleldb. 7 Ka
chalpay alwa' xowa' tu utsal ani ne'ech ki pidhan
ka exbay ejtil k’al an Ajatiklab.

8 Ka chalpay na Jesukristo, xi wa'chin bin kid-
htal an weje' pulek tak’ix Dabid ani ejech ti it tam
ti chemdha. Anchan' xan tin ulal an alwa' t’ilab
xu tilal. 9 K’al tin kwentak’i jeché' an alwa' t'ilab
u ach’dl yan i yajtsiktalab, asta in kd'yab wik’ats
jeltijuniinik xi at’aX, por nin kdwintal na Dios yab
ja' Kwajat wik’ats. 10 Jaxtdm tu kuxyal ejtal jeché'
abal tin alwa'bil xi takudhichtsik k’al na Dios, abal
kin bach’utsik jeye an labidh t'okat lo'oxtalab xi
yab jayK'i in ko'ol in ok’ontal, xi ne'ech ki bach'u
abal u kK'wajatich k’al na Kristo Jesus.

11Jeché' tsubax t’ajat:

Max u kK'wajatich jelti max u chemnek junax k’al
Jaja', ne'ech jeye tam ku k'wajay k’al Jaja';

12max ki ach’a' i yajtsiktalab k’al Jaja' tin kwenta,
ne'ech weye tu tak’ix k’al Jaja'.

Max ki ulu ke yab i exlal, Jaja' ne'ech jeye kin ulu
ke yab tu exlal.

I3Maxwawad'yabkit'aja'xowa'iulal, Jaja'ech’ek’i
Ja'in t’ajal xowa'in ulal,

pos Jaja' yab jayk’i u jalk’'unal xan ti jeye.

Junialwa' tojnal

14 Ka wits’k’ontsitsik jeché' ani ka punk'untsi
tin tameét an Ajatiklab abal yab ka k'wajay ti
kawlixtsik K’al tin kwentak’i i t'ilabtsik. Pos jeché'
an kawlixtalab yab xata' tu éynal, in ojtsalk’i tin
chalab xin ach’altsik jeché'. 15 Ka t'aja' alwa'
na t’ojlabil, abal ki ulich tin tamét na Dios jelti
jun i alwa' t'6jontsix, xi yab in ko'ol ni jun xata'
xant'ok’al ti ka tidhebé, abal in éyndl in lujtalk’i an
tsubax ok’tsixtalab. 16 Yab ka t’aja' ti k’ij i t'ilabtsik
xu t’ilnal teché' ti kK'ay'la ani i ani' t'ilabtsik xi

yab xata' in jalbil. Pos xin t’ajaltsik anchan',
yab in ejtowaltsik ka k'wajay xan tin 1é' na Dios
17 ani nin ok’tsixtal xi jeché'tsik, in junwal jelti

an k’acheltalab xi ne'ech u k’achel u K’achel mas.
Ja'ich jeché' in t’ajaltsik na Imeneo ani na Fileto,

18 xin jila'tsik kin bela' an tsubaxtaldb abal in
ulaltsik ke an ejexnich wat’enekich ani anchan/,
exom in ojtsal tin belomtal xi taltsik. 19 Por na
Dios in k'wajbamalich jelti jun i likat akanlab, an
lej tsubaxtalab xin ko'ol jun i exdl xin ulal enché':
“An Ajatiklab in exlaltsik xi Jaja' in dhabal.” Ani
“ejtal xin Olantsalichtsik na Jesukristo, yabich yejat
kin t’'aja'tsik i walastalab.”

20 Ba jun i ata pulek, yab tokotk’i wa'ach xata'
xi t'ajadh Kk’al i oro o k’al i plata, wa'ach jeye
xata' xi tajadh k’al i te' o kK'al i k'ut’; taltsik
exbadhk’i xowk’i tu éynal por taltsik abal ka éyna
ech’ek’i. 21 Anchan'jeye, abal jun xita' ka éynd jelti
alwa' t'ojnal junini'k’i abal an Ajatiklab, yejat ka
k’'wajay t'okat ani yab yejat kin t’'aja' xowa' yab
alwa'; anchan' ne'ech tam ka ejtowat ka éyna k’al
xowa'kichk’i xi alwa'.

22 Ka kuxuy jeye xant’éy in chalpayal yab alwa'
tam jun bél kwitdle, ka Ontsi ka t’aja’' xowa' lujat,
ka Ontsi ka bela' na Jesukristo, ka kK’'anidha' xi
k’e'ettsik ani ki k'wajay alwa'k’al xin Olantsaltsik an
Ajatiklab k’al jun in ejattal t'okat. 23 Yab ka t’'aja' ti
K’ij i kawlixtalab xi yab xata' ti alwa' nibal xata' in
jalbil; a cho'dbich abal jachan', in t’ajal i péjéxtalab.
24 Pos jun in t'ojndlil an Ajatiklab yab yejat ka
xe'chin ti péjéx, yejat kin k’ak’na' ejtalk’itsik, u
awil ti ok’tsix ani kin kuxuy xowa'kich. 25 Kin
tawna' K’al jun i cha'at ejattalab xu tomnaxtsik

abal kin chu'u max na Dios, kin pidha'ichtsik jeye
kin chalpachkinjila'tiwalablom ani kin exbaytsik
an tsubaxtalab, 26 abal anchan', kin lama'ichtsik
nin wal ani ka kaléch xon tu kd'yab wik’ats k’al an
lej at’ax ti t’ajtsinal k’'al xan ti ka le'na.

3

Xan ti ne'ech ka k'wajay an atiklabtsik tam in
ok’ontalich an kK’ij

1Yejat jeye ka cho'ébna' ke tam in ok’ontalich
jeché' an K’ij, ne'ech ka wa'chin i K’ijtsik xi ya-
jtsik. 2 An atiklabtsik tokot ne'ech kin k’anidha'
jaja'k’itsik tinbd', ne'ech ti ch’e'netsik, ne'ech kin
t'ek’a'tsik tinba' k’al tin kwenta xant’éy in €y ani
ne'ech kin pojka' xi k'e'ettsik. Ne'ech jeye kin
odhbijiytsik na Dios ani an iniktsik, yab ne'ech
kin t’'aja' ti K’ij nin tata'tsik, yabtsik ne'ech kin
pidhnal i jalbintsixtaldb ani yabtsik ne'ech kin
le'na' kin t’'aja' xowa' in 1é' na Dios. 3 Yab ne'ech
kin K’anidha' nin at kidhabtsik, yab ne'ech ti pak-
wlantsix nibal ne'ech kin walka' ka pakwlantsat,
ne'echtsik ti jdnum kaw, yab ne'ech kin ejto kin
kuxuytsik xowa' in le'nal, ne'ech ka at’axmétsik
t’ajat ani ne'ech kin pojka'tsik ejtal xowa' alwa'.
4Ne'ech jeye kin chinat dlna' xowa' in utsamal jun
xita' ke yab ne'ech kin dlna', yabtsik ne'ech kin
chalpay ok’ox xowa'in t’ajal, ne'ech kin t’ek’a'tsik
t'ajat tinba', tokot ne'ech kin aliytsik xowa'k’i
jaja'tsik in kulbetnal ani yabtsik ne'ech kin aliy a
Dios. 5 Ne'ech kin wayna'tsik ke in t'ajal xowa' in
1é' na Dios, por ne'ech kin pojkantsi tin awiltal.

Yab ki junkun niwé' k’al jachan' an atiklabtsik.
6 Taltsik xi jeché' in kidhtaltsik, u ochel ban atatsik
ani in k'ambiyal an uxumtsik xi walbidhtsik t’ajat
ani xin le'ndl t'ajat xowa'kich xi yab alwa'. 7Jeché!
an uxumtsik ech’ek’i in 1é' kin wit’a'tsik xowa' u
ok’tsixndb, por yabtsik in ejtowal kin exbay an
tsubaxtaldb. 8 Ani anchan!', jelti an dhimantsik
Xu bijyab ta Janes ani ta Jambres in tomna'tsik
na Moisés, anchan' jeye jeché' an iniktsik tin po-
jkaltsik an tsubaxtalab. Jeché' an iniktsik yab alwa'

in chalab in ko'ol ani xalk’atsik k’al na Dios abal
yab tsubax tu belomtsik. 9 Por yab ne'ech kin ejto

kin t’aja' xata' lej yan, kom ne'ech ka chu'tattsik
k’al an atiklabtsik xu k'wajil ban k’ay'la ke yabtsik
chalpadh, anchan' jelt xan tin tamu xi chab an
dhimantsik xi tomna k’al na Moisés.

Na Pablo in utsa' jun i punk’untsixtalab tayilich
na Timoteo
10 Por tatd' Timoteo a wéwndmal alwa' nu
ok’tsixtal, xan ta chu'tal in k'wajil, xowa' nu 1é' ka
t’ajan, xan tin belom, xan tu ko'ol an cha'attalab,
xan tin k’anidhax ani xan tu kuxyal xowa'kich.
11 Ani a cho'éb jeye xan tin kajnadh ani xan tu
ach’amaliyajtsiktalab, jelti an yajtsiktalab xu tamu
ban bitsowtsik xi Antiokia, xi Ikonio ani xi Listra,
por an Ajatiklab tin tolmiy ku kuxuy ejtal jeché'.
12 Anil jeye, ejtaltsik xin 1é' ka k’'wajach jelt xan tin
1é'na Kristo Jesus, ne'ech jeye ka at’antsik; 13por xi
at’axtsik ani u k'ambixtsik mds ja' K'ibenek xowa'
ne'ech in tamwal, ne'ech ti k’'ambixtsik ani ne'ech
jeye ka K'ambiyattsik.
14 Por tatd', ka Ontsi ki kK'wajay jelt xan ta
ejtomalich, kom a cho'dbich ke ja'ich na tsubax ani

a cho'6b alwa' xita' ti ok’'tsdmal. 15 A exlal jeye an
T’okat Dhuslab asta ta chipil, xi ne'ech kin ejto ti
ki chalpadhmédha' abal ka bajaw an lo'eltalab ke
ja'ich k’al tin kwentak’i na belomtal xa ko'ol ba na
Kristo Jesus. 16 Ejtal xowa' k'wajat dhutsadh ban
T’okat Dhuslab, a Dios in chalab ani alwa' abal ka
ok’tsixna, abal ka tawnaxna, abal ka kK'wiyaxna
ani abal ka tak’ixna ani anchan', ka jundjich jun
i xe'chintaldb lujat, 17 pos xita'k’i xin beldlich na
Dios, kin cho'dbna' kidhat abal kin wit’a' kin t’aja’
ejtal xowa' alwa'.

4

I Tin tamét na Dios ani an Ajatiklab Jesukristo,
Xi ne'ech ka tsich jelti jun i Pulek Tak’ix abal
kin lgjundha' xi chemnektsik ani xi ejattsik, tu
punk'untsal t'ajat 2 ka tila' an alwa' tiilab; ka

wits’k’ontsaltsik tam wa'ach xan ti ani Xontlk iti
ka ejto. Ki k'wiyxin, ki tawnaxin ani ki tak’xin k’al

yantamicha'attalab aniiok’tsixtalab. 3Pos ne'ech
kin bajaw an K’ij tam an atiklabtsik yab ne'ech
kin le'na' kin ach’a'tsik an alwa' ok’tsixtalab,
tokot ne'ech kin aliytsik yan i ok’tsixtsik abal ka
ok’tsin xowa' jaja'K’itsik in kulbetnal kin ach’a'.
4 Ne'ech kin kuxukna'tsik an tsubaxtalab ani
ne'ech kin bela'tsik mas xowa'kichk’iin ani' t'ilabil
i wejé'labtsik. > Por tatd' Timoteo, yab ka K'ibdha'
nijayk’ina alwa'chalab, ka kuxuy ejtal an yajtsik-
taldb, ka Ontsi ka t’ila' an alwa' t'ilab ani ka Ontsi
ka t’aja' alwa' nin t'ojlabil na Dios. ¢ Pos exomich
ti K'unel xowk’i ti ne'ech kin k'wajba jelti jun i
pikbantsixtalab abal a Dios; exomich in bajwal an
ora xowKk'i ti ne'ech kin chemdhd. 7 U t'ajdmalich

alwa' an t'ojlab xowa' tin punk’'untsamal na Dios,
jelt xan tin t’ajal nin t'ojlabil jun i alwa' sol-
dado; u ok’yamalich ejtal xowa' yejat ku t’aja' ani
yab u jildmal tin belom. 8 Ani x0!, tin aytsimich
xXowa' u atamal abal in K'wajinek in lujtalk’i, xi
ne'ech kin pidhan tam kin bajaw an K’ij k’al an
Ajatiklab xu lGjundhom in lujtalk’i. Ani yab tokot
nanad'k’i ne'ech ti kin pidha', ne'ech jeye ka pid-
hantsik ejtal xi kK'wajattsik in aytsim k’al yantam
i K'anidhaxtalab tam ka tsich juni.

An punk’untsixtalab xi utsan jaja'k’i na Timoteo
9Ka t’aja' abal ki tsich jik’at ti kin dlna'; 10 pos na
Demas tin jildmal abal in le'na' mas xowa' wa'ach
teché' ti K’'ay'la ani k’ale ban bitsow xi TesalOnika.

Na Kresente k’ale ban chabal xi Galasia ani na
Tito ban chabal xi Dalmasia. 11 Tokot na Lukas
teché'k'wajat k’al nand'. Ka aliy na Markos ani ka

tsi'dha' jeye, abal jaja' ne'ech kin ejto ti kin tolmiy
K’al nin t'ojlabil na Dios. 12 Na Tikiko u aba' ban
bitsow xi Efeso. 13 Tam Ki tsich, ti kin tsi'dhantsi an
tu wat xu jilamal Troas bin K'ima' na Karpo; ti kin
tsi'dhantsijeye an ti dhutsadh uwtsik, por u yéntsal
mas ti kin tsi'dhantsi an ti 6t’tsik xi dhutsuntsidh.

14 Na Alejandro, an lejkix pataltsik, tin
t'ajtsdmalich t'ajat yan xata' yab alwa'; por ne'ech
ka pidhan k’al an Ajatiklab xowa' in lujyal k’al tin
kwenta xowa' in t’'ajamal. 15 Ka ké'oy teye t’ajat i
kwentak’aljajd', posjaja' yab t'ajatin 1é' kin chu'u
ki t’ila' an tsubaxtalab.

16 Tam ti jidhtal in k'wajay ku lo'o tubd' tin
tamét an awiltalabtsik, ni jun xita' yab tin tolmiy;
ejtaltsik tin jiloloy kwetém. Nanda' u konyal abal
ka pakwlantsattsik k’al na Dios abal anchan' tin

t'aja'tsik. 17 Por an Ajatiklab k'wajay k’al nand'
ani tin pidha' ti chaplab abal ku ejto ku ok’oy ku
t'ila' an alwa' t'ilab ani kin ach’a'tsik jeye ejtal xi
yabtsik u judio. Anchan' tin lo'o an Ajatiklab abal
yab xata'kin t’ajtsin k’al an at’ax, maske in k'wajay
jeltimax k’'unatich t’ajat bin wi' an padhum. 18 Ani
ne'ech jeye tikinlo'o k’al ejtal xowa' yab alwa' ani
ne'ech ti kin belkdém abal kin kK’'wajay neye walk’i'
xon ti ne'ech ti tak’ix. jKe an labidh t’okattalab kin
ko'oy Jaja'k’i malilil i k’ij! Anchan'ka t’ajan.

An chapnédhomtaldb ani an labt'ajaxtalab xi tin

ok’ontal ] . _
19 Ti kin chapnédhantsi an ta Priska ani na Ak-

ila. Ti kin chapnédhantsi jeye ejtal xu k'wajiltsik
bin k'imd' na Onesiforo. 20 Na Erasto jilk’on ban
bitsow xi Korinto ani na Trofimo u jila' u ya'ul
ban bitsow xi Mileto. 21 Ka t’aja' abal ki tsich tam
yabél chamay. Ti abtsaltsik ti chapnédhomtalab na
Ewbulo, na Pudente, na Lino, na Klawdia ani ejtal
an kidhablabtsik. 22 Ke an Ajatiklab Jesukristo ka
k’'wajay K’al tata' ani ka bach’'waltsik ech’ek’i nin
alwa'tal na Dios. Anchan'Kka t’ajan.

